
〈楊家田。北至林家田及溪。　田一叚。坐落横清人家邊計三丘。該谷五斗。係郭大二耕。東至路。西至本學田。南至黄家田。北至楊家田。　田一叚。坐〉

〈落横清人家前。計五坵。容種二斗五升。該租谷五斗。係林師清耕。東至本學田。西至本學田。南至黄家田。北至吳家田。　田一叚。坐落横清人家前。〉

〈計三坵。容種二斗五升。該租谷五斗。係陳翁耕。東至本學田。西至本學田溝。南至黄家田。北至吳家田。〉

〈貢院三陽志貢院　試進士以來。闢貢院于城北之五里。建炎間。火為草寇。每〉

〈遇賓興。旋棘浮圖居。為旬月計。歷七八詔。迄無定所。紹興二十年。謝俟尋乃營郡學故址而院之。時試于有司者。不逺二千人。已覺其隘。越一舉人〉

〈數益登。守陳公孝則倅張公勉相與協力。再闢復廊於東。其長與故東廊等。閲數舉又不足以納郡士。乾道六年。曹俟汪乃撤考官位為群試所。外〉

〈闢巨室為考校地。紹興間。張侯用成增架中霤横屋者三。後趙俟謐以中度遹窄而撤其一。沈俟宗禹又闢西偏地。增創西後廊。州自舍法時。歲貢〉

〈八人。大比歲十人。總三歲二十六人。及罷舍選置科舉。每詔以二十人貢。較於徃時。實損其六。淳祐改元。試士僅三千人。至嘉泰甲子科。中場四千〉

〈餘人。自後人物日盛。地窄無以容。嘉定間。守陳公憺倅趙公善連乃遷於北郭之外。東西南凡三門。分為東西者各三。横界于考官房之後者亦三。〉

〈監試考官計六房焉。中堂扁曰萬桂。彌封謄録二院對立于第二門之外。門庭軒豁。廊廡寬舒。鼓勇而前者無踐蹂之患。連案而坐者無填安之苦。〉

〈西山真公德秀為記。田是而後終場之數日增於昔。至戊子舉。已六千六百餘人。而地勢僻。士尤不以為便。劉俟用行欲遷復而迫於授代。撥公帑〉

〈二千為倡。魯侯天麟繼之。合衆力以迄于成。外闢三門。中砌三衢。翼以彌封謄録二號廳事。中峙監試主文。與四考官各有位置。東四廡。西二廡。而〉

〈試席終以窄隘為病。庚子。詔遂通郡學直舍後。加横廊者三。嗣是累科因仍。淳祐甲寅。全俟昭孫再闢西畔二廡。遂與東廡等。然試之日。雖不置直〉

〈舍後横廊而通學如故。景定甲子。游俟義肅。以通學試士。齋廬堂廡。多為之蹂踐非便。迺揭三門。遷至平准遷善二坊。復就外各架東西四廡以聯〉

〈接之。自是應試之士。坐案從容。無有迫窄之患。户部徐俟明叔為記。今廢。解額　潮。夙號文物之邦。自罷舍法。置鄉舉。每詔以二十人貢。端平御〉


〈札普增諸郡解額之窄者。遂以辛卯科終場數參考增二名。然視舍法時已贜其四。自是就試者日益衆。今終場至萬以上人。司文衡者每以遺材〉

